
QADDEJ TA’ALLA, TAL-KNISJA U TAL-FOQRA

Qed nghixu f’socjeta fejn kulma jmur geghdin nitilfu element importanti hafna, li jaghmel
parti mill-imhabba u mir-relazzjonijiet: 1-element tal-qadi.

Tlifna I-element tal-qadi

Li taqdi m’ghadux unur, m’ghadux sinjal ta’ dinjita. Li taqdi sar iktar sens ta’ skjavitu, piz,
madmad u toqol. Kemm sar diffi¢li, nghidu ahna, biex trabbi t-tfal! Kemm sar iktar facli li
ahna nohorgu ghax-xoghol u lit-tfal naghtuhom lil xi hadd biex jagdihom hu, forsi kultant
anki bi hlas! Ghax li taqdi fis-semplicita, fl-ordinarjeta tal-hajja ta’ kuljum, sar toqol u piz.
Kemm saret difficli, nghidu ahna, taqdi lil persuni anzjani fid-dar! Nippreferu mmorru
nahdmu biex ikollna 1-flus, imma ma nkunux marbutin, ghax li taqdi jfisser tkun marbut. Li
taqdi jfisser ikollok impenji li tiddedika ruhek ghalihom li jitolbu hafna energija, hin,
dedikazzjoni. Kemm sar diffi¢li, nghidu ahna, ghal hafna nies li jahdmu, li mbaghad jaqdu fl-
affarijiet semplici tal-hajja ta’ kuljum tad-dar! Ingibu lis-seftura, ingibu lil persuna li tista’
tghinna biex inzommu d-dar ordnata u nadifa. Nistghu nibgghu sejrin, ghax anki fejn tidhol
id-dinja tax-xoghol. Intom bhali kultant tohorgu f’ristorant u tindunaw kemm hu difficli
tiltagghu ma’ qaddej, wejter, li huwa Malti jew Ghawdxi. L-istess fi professjonijiet ohra illi
jitolbu impenn, sagrifi¢¢ju, dedikazzjoni.

Kulma jmur il-qadi bhala karatteristika tal-imhabba, bhala l-wic¢¢ prattiku tal-imhabba fir-
relazzjonijiet — jekk inhobbok, jien naqdik, anzi naqdik biex inhobbok, u nkun kuntent u
realizzat meta naqdik, ghax gieghed inhobbok — gieghed jisparixxi bil-mod il-mod mill-hajja
tas-socjeta. Jekk ahna nirriflettu ftit, forsi min ghandu ftit taz-zmien bhali jara illi dan huwa
fenomenu li bil-mod il-mod, aktar ma jghaddi z-Zmien, aktar qieghed jikber. Il-qadi
m’ghadux karatteristika tal-imhabba, imma gieghed isir xoghol bi hlas. Araw, nghidu ahna,
anki l-istess ghaqdiet tal-volontarjat, jekk hux bil-mod il-mod kollox qieghed isir bi prezz, bi
flus! Xi haga hazina? Xi haga tajba? Mhux se niggudikaw. Kull wiehed u kull wahda minna
ghandu l-intelligenza biex jahseb, jirrifletti u anki jiggudika u jiddeciedi f’qalbu.

Dan il-moviment li ghadni kif semmejt, ahna qed narawh fis-soc¢jeta taghna, jigifieri li 1-qadi
minn esperjenza sabiha fis-socjeta taghna gieghed isir bil-mod il-mod skjavitu. M’ghadniex
fid-dinja tal-iskjavi, fid-dinja tal-klassijiet socjali, u allura jrid jithallas. Imma kemm jista’
jkun ix-xoghol irridu nehilsu minnu malajr. Intom tafu li 1-haddiem tal-Gvern suppost
jissejjah civil servant. Kemm hi haga sabiha kieku nergghu niskopruha d-dinjita ta’ persuna li
taqdi fie-Civil, li taqdi lill-pajjiz, li taqdi lis-so¢jeta! Imma, bla ma nkun negattiv, aktarx li
tkun civil servant saret xi haga li jekk jista’ jkun trid tehles minnha malajr. Tithallas, imma
tehles minnha malajr kemm jista’ jkun. Tithallas, imma mbaghad tmur taghmel xi haga ohra.

Moviment bil-maglub

Fl-Iskrittura dan il-moviment insibuh bil-maqlub. Fit-Testment il-Qadim ghandna Il-idea tal-
ilsir. Abraham kellu l-iskjava. Gakobb u l-familja kbira tieghu kellhom l-iskjavi. Il-poplu ta’
Alla, il-poplu ta’ Izrael kien ilsir fl-Egittu. Kien jaqdi wkoll, imma kien skjav, u kemm jista’
jkun ried jehles minnha malajr. Jekk inti skjav, jekk inti Isir, din il-haga trid tehles minnha
malajr. Imma fit-Testment il-Gdid ma’ din l-idea ta’ skjavitt, mal-kelma doulos, dahlet kelma



ohra sabiha: il-kelma diaconos, li llum fil-Vangelu (Gw 12:24-26) niltagghu maghha tliet
darbiet: “Dak li jaqdini”, jghid Gest, “huwa dixxiplu tieghi, jimxi warajja”. “Min jaqdini,
ihobbni”. “Min jaqdini, Missieri jhobbu”. Gestl jrid jerga’ jghinna, b’moviment bil-maglub, li
miexi bil-kontra ta’ dak li fih miexja s-socjeta taghna, li niezla mill-qadi bl-imhabba ghall-
skjavitu bi flus, ghall-jasar bi hlas.

L-Iskrittura allura, bl-ghajnuna tal-esperjenza tal-Verb inkarnat, tipprezentalna l-qadi ta’ Alla
li ma joqghodx ifittex tieghu li hu dags Alla imma jsir bniedem, ji¢cekken u jsir qaddej, isir
doulos. Din hi l-kelma li juza San Pawl fl-Ittra lill-Filippin, kapitlu 2: isir skjav, isir ilsir.
Imma ma’ din il-kelma tizdied diakonos, djakonija. Ghalfejn San Lawrenz hu d-djaknu?
Ghalfejn San Lawrenz mhux l-iskjav, imma hu l-qaddej bl-imhabba? Ghax din il-kelma
djakonija tfisser mhux nuqqgas ta’ dinjita, mhux dizgrazzja, mhux li jkollok isservi ghax
bilfors, imma tfisser thobb persuna tant illi mohhok il-hin kollu sejjer biex idejk u sagajk juru
din l-imhabba permezz ta’ gesti konkreti, permezz tal-qadi.

Id-dinjita tad-djakonija mhix gejja mill-hwejjeg li nilbsu, mill-isem so¢jali illi ahna nistghu
nganglu jew noholqu bl-approvazzjoni tal-ohrajn, ghax ahna djakni jew sacerdoti. Mhux
minn hemm gejja d-dinjita, imma mis-sbuhija tal-imhabba li titlaq mi¢-centru tal-qalb tal-
bniedem u ssir missjoni. L-imhabba minghajr azzjoni, minghajr opri, hija mhabba ta’ bic¢-cajt;
hi mhabba tad-diski, tal-paroli, tas-sentimenti. Jekk trid tkun taf jekk xi hadd ihobbokx ta’
veru jew le — mistogsija li jkollna naghmluha meta jkun hemm krizijiet f’relazzjonijiet — il-
mistogsija li ssolvilek din il-problema hi: x’taghmel ghalik jew x’jaghmel ghalik? Mhux
x’jghidlek bil-kliem, mhux x’messaggi u emails jibghatlek, mhux kemm jghidlek kliem
sabih, imma x’jaghmel ghalik jew x’taghmel ghalik? Dik hi l-prova vera tal-imhabba...
kemm hi djakonija, kemm hi qadi bil-ferh il-hajja ta’ persuna li thobb!

Ghalhekk jien illum nixtieq nipprezenta lil dan iz-zaghzugh mimli energija bhala d-djaknu,
bhala 1-qaddej, bhala dak li jghinna lilna wkoll niskopru s-sabih tas-servizz, li taqdi lill-
ohrajn, li I-imhabba ssir konkreta. Konkreta meta ma tibgax platonika jew sempliciment
sesswali, imma tkun imhabba vera, li tittraduc¢i ruhha bil-fatti. Dan huwa d-djaknu San
Lawrenz! San Lawrenz jipprezenta ruhu quddiemna bhala persuna mimlija tant bl-imhabba
illi din 1-imhabba ma jistax izzommbha fil-gisem tieghu imma jrid johorgha barra f’ghemil 1-
ewwel u gabel kollox lejn Alla, lejn il-Knisja, imma fuq kollox lejn il-fogra.

Qaddej ta’ Alla

Intom tafu li San Lawrenz jitwieled minn familja Nisranija fi Huesca, rahal zghir fi Spanja,
fis-sena 225 WK, ftit snin biss wara l-Appostli, fi Zzmien ta’ persekuzzjonijiet, meta I-Imperu
Ruman kien fl-agwa tieghu. Trabba f’din il-familja sabiha, Nisranija, u minn kmieni jiltaqa’
mal-persuna ta’ Gesti gaddej; ma’ Gesu illi ma jfittixx li jkun moqdi imma li jaqdi; ma’ Gesu
li huwa l-istess xbieha ta’ Alla 1-Missier, li kontinwament, fil-providenza tieghu, gieghed
jaqdina. Anki f’dan il-mument preciz, Alla ma jieqaf qatt jagdina. Kieku jieqaf jagdina, ahna
sempliciment ma nibgghux nezistu. Mhux immutu, imma ma nibqghux nezistu! In-nifs
taghna jaf din 1-imhabba kontinwa ta’ Alla ghalina, imqar bhalissa.

San Lawrenz kiber u trabba f’din l-esperjenza ta’ mhabba, meghjuna mill-kura ta’ relazzjoni
b’sahhitha fil-familja tieghu. Waqt li kien gieghed jikber bhala tfajjel, jiltaga’ ma’ dan il-Papa
gharef Sistu, li kien gej mill-Grec¢ja, u dan jaghzel li jiehdu mieghu Ruma biex ikompli jhejjih
u jippreparah fl-gherf u fl-istudju. Hawnhekk San Lawrenz jghallimna lilna lkoll, b’mod
specjali lil dawk minna li studjaw xi ftit u forsi hafna, illi l-istudju u x-xjenza juruna
verament il-bzonn u l-htiega ta’ Alla. Xjenzat kbir Taljan darba qal espressjoni li laqtitni



tassew: Min jistudja ftit, min sempliciment jaghmilha ta’ xjenzat, isir ateu u ma jibgax
jemmen f’Alla. Imma min jistudja fil-profond, min jistudja tassew, ix-xjenzat ta’ veru,
jinduna kemm hu limitat u ma jafx. Jinduna kemm minn dak li ma jafx ’l hinn, hemm id-
divinita, hemm Alla, hemm xi haga ikbar minnu, li lilu tissuperah. Ix-xjenzati ta’ veru
jghinuna nindunaw li ahna m’ahniex bizzejjed ghalina nfusna.

Dan kien San Lawrenz: bniedem gharef u intelligenti, tant li sal-lum il-gurnata huwa megjus
bhala I-Protettur u 1-Patrun tal-bibljotekarji, ta’ dawk li jiehdu hsieb l-gherf u l-intelligenza
migbura f’kotba. Fl-ghaqal u I-gherf tieghu, San Lawrenz jiddedika hajtu ghall-qgadi ta’ Alla,
l-ewwel u gabel kollox. Thobb lil Alla fuq kollox u fuq kulhadd. L-ewwel li jigi f’hajtu huwa
Alla.

Hawnhekk ahna diga msejhin inkomplu fl-ezami tal-kuxjenza taghna: Imma ghalija u
ghalina, Alla jigi 1-ewwel u fuq kollox? Jew forsi nigi jien 1-ewwel u qabel kollox? Jew forsi
jigu xi persuni madwari lI-ewwel u gabel kollox? Jew forsi jigu l-pjanijiet u I-progetti tieghi 1-
ewwel u gabel kollox? San Lawrenz qieghed jaghtina sfida dalghodu, lili l-ewwel wiehed, u
ged jghidli: Inti gaddej ta’ Alla? Qaddej ta’ Alla bis-serjeta u bl-ghemil? Qaddej ta’ Alla billi
l-imhabba li ghandek ghalih gewwa qalbek issir konkreta fl-ghemejjel? Jew inkella kapaci
tparla u tpacpa¢, imma mbaghad fil-hajja privata tieghek, dik li ma tidhirx, taghmel u
tirraguna mod iehor? Din hi 1-ewwel sfida li ged jaghmlilna San Lawrenz dalghodu!

Qaddej tal-Knisja

Imma San Lawrenz ma kienx biss qaddej ta’ Alla. Kien ukoll gaddej tal-Knisja. Nafuha I-
istorja meta fis-6 ta’ Awwissu 258 gie magbud il-Papa Sistu II, dak li kien id-direttur
spiritwali tieghu, dak li kien jiehu hsiebu, li kien ghamlu sahansitra Arcidjaknu (id-djaknu 1-
kbir fost is-sebgha li kellha 1-Knisja) biex jiehu hsieb il-gid u jamministra dak li kellha 1-
komunita Nisranija ta’ Ruma. Meta I-Papa Sistu gie magbud mill-Imperatur Valerjanu
f’persekuzzjoni harxa, gie mehud ghall-martirju, imma l-imhabba li kellu Lorenzo d-djaknu,
dan iz-zaghzugh mimli mhabba lejn Alla u lejn il-Knisja, wasslitu biex fid-djalogu li jaghmel
mal-Papa Sistu jitlob: ‘Ghaliex hallejtni wahdi? Ghaliex inti mort ghall-martirju u lili
hallejtni hawn?’. Araw l-imhabba u 1-fedelta li kellu dan iz-zaghzugh lejn il-Papa, lejn dak li
kien responsabbli mill-komunita ta’ Ruma u mill-komunita Nisranija universali!

Imma din l-imhabba li Lorenzo kellu lejn il-Knisja tidher b’mod specjali fl-imhabba li kellu
anki lejn il-ministri 1-ohra li kienu jghinuh fiz-zmien difficli, iz-zmien li kienet ged tghix il-
Khnisja tal-bidu f’dawk il-mumenti tal-periklu kontinwu, prattikament fil-mohba fil-parti 1-
kbira taghha, fil-hajja liturgika taghha, fil-katakombi taht l-art. F’dawn il-mumenti delikati
Lorenzo kien jiehu hsieb mhux biss igassam il-gid lil dawk li kellhom bzonn fost il-ministri
tal-Knisja. Imma fuq kollox kien jiehu hsieb isostni u jimmotiva bil-kelma u bil-prezenza
tieghu u jaghmel kuragg lil dawn il-persuni li kellhom imbaghad ikunu l-animaturi tal-
komunitajiet iz-zghar fil-bgija tal-belt ta’ Ruma. Kien hu l-energija, kien hu l-qawwa u 1-
hegga illi f’dak iz-zmien difficli ta’ persekuzzjoni kienet tasal ghand id-diversi nies, b’mod
specjali dawk l-iktar li kienu ged jaqtghu galbhom u jitbieghdu mill-fidi.

[llum m’ahniex fi zmien ta’ persekuzzjoni daqshekk attiva, imma fi Zmien ta’ persekuzzjoni
passiva. Hadd mhu qgieghed jigi quddiemna b’xi arma ma’ rasna u jghidilna biex ni¢hdu I-fidi.
Imma qeghdin nghixu fi zmien illi fih il-mentalita, il-kultura u 1-ghazliet 1i jsiru fl-Ewropa,
anki f’pajjizna, bil-mod il-mod geghdin jippruvaw jehdulna dak li hu l-iktar essenzjali, dak li
hu I-iktar ghal galbna. Hemm bZonn li ahna bhal Lorenzo nhobbu 1-Knisja, inheggu lil xulxin,
b’mod specjali dawk li huma iktar f’sahhithom fil-fidi jgawwu u jheggu lil dawk li huma



ingas f’sahhithom. Hemm bzonn li ahna llum, f’‘Ruma’ tal-lum, fi zmien ta’ persekuzzjoni
passiva, ta’ kultura, ta’ mentalita, niehdu din il-qawwa minn Lorenzo, b’mod spec¢jali intom,
ir-rahal ta’ San Lawrenz. M’hawnx rahal iehor f’Ghawdex li jidentifika l-isem tar-rahal mal-
isem tal-qaddis Patrun u Protettur tal-Parrocca. Intom, iktar minn haddiehor, ghandkom din
il-missjoni li tkomplu tghinu u theggu lill-bgija tal-poplu Ghawdxi u Malti, illum mifruxin
mhux biss ma’ Ghawdex kollu u ma’ Malta kollha imma anki mal-Ewropa u lil hinn, biex dan
l-essenzjal tal-fidi, dan il-patrimonju li tatna 1-Knisja u n-nies ta’ gabilna, inharsuh u niehdu
hsiebu.

Qaddej tal-fogra

Fl-ahhar, San Lawrenz kien il-habib u qaddej kbir tal-fogra. Ghadhom jidwu f’widnejna 1-
kliem u r-ritornelli kontinwi tal-Papa Frangisku: ‘Knisja tal-fqar’, ‘Knisja li thobb il-fqar’,
‘Knisja li ghandha tghin lill-fqar’, ‘Knisja li ghandha tkun tal-emarginati’. Il-Papa ma qal
xejn gdid, imma semplicement irrepeta dak li kienet il-Knisja fil-bidu, dik li kienet is-sejha
principali tal-Knisja, imwaqqfa minn Gesu li sar fqir. Fl-Ittra ta’ San Pawl lill-Filippin (2:7)
insibu din il-kenosi: Hu li kellu kollox, ma qaghadx ifittex tieghu, imma sar fqir. Jekk il-kap
tal-Knisja taghna huwa fqir, allura 1-Knisja trid tkun Knisja tal-foqra.

Ahna tghallimnieha bl-amment dik 1-espressjoni ta’ meta Valerjanu qallu: ‘Fejn hu 1-gid tal-
Knisja?’, u San Lawrenz bhala 1-gid tal-Knisja hadlu 1-foqra, il-batuti, ir-romol, lI-orfni u 1-
anzjani. Dawn huma 1-gid tal-Knisja! Possibbli dawn ghadhom il-gid tal-Knisja? Dawn
ghadhom il-gid tieghi? Dawn ghadhom il-persuni ppreferuti tieghi? Dawn ghadhom il-
persuni illi jien kuljum irrid infittex li naqdi? Dawn ghadhom il-persuni li jien iddedikajt hajti
ghalihom biex naghmilhom ahjar? Din il-mistogsija rridu naghmluha l-ewwel ahna, il-
ministri tal-Knisja, imma mhux biss. Il-kelma ‘ministru’ tfisser qaddej, hija kelma ohra biex
tghid diakonos u doulos, mhux biss fil-Knisja imma anki fis-socjeta.

Jien tassew gaddej tal-foqra?

Jekk l-imhabba tieghi lejn Alla u lejn il-Knisja ma tissarrafx fi mhabba konkreta lejn il-fqir,
lejn il-batut u l-marid, jien nista’ naga’ f’hafna inganni. Fis-so¢jeta taghna, fejn kulhadd
ghandu alla ghalih — jigifieri nghidu li nemmnu f’Alla, imma fil-hajja ta’ dejjem ma
nemmnux, jew imbaghad fl-Ewkaristija ma nemmnux — jekk l-imhabba taghna ma tissarrafx
fi mhabba lejn il-fqir, fa¢li hafna li nipprogettaw f’Alla n-narc¢isizmu taghna. Nimmagina li
jien u Alla, ahna haga wahda. Nimmagina li dak li nghid jien, jghidu Alla, u dak li jghid Alla,
nghidu jien. Nimmagina li la ghandi ragun jien, Alla jagbel mieghi. Nimmagina li m’hemmx
differenza bejni u bejn Alla. Kemm hi facli din fis-so¢jeta taghna llum! Ahna nghidu li
kulhadd jaghmel li jrid! U zgur li kulhadd jaghmel li jrid, jekk dhalna f’din il-mentalita ta’
narcisizmu pprogettat fuq Alla! Alla qieghed hemm biex jaqdi lili u mhux bil-kontra, jien
biex naqdi lilu!

Allura I-imhabba tieghi lejn Alla biss wahedha tista’ tkun semplicement projezzjoni tan-
narcisizmu tieghi. Nista’ ningeda bil-Knisja biex nasal fejn irrid. Nista’ ningeda bil-Knisja
biex ikolli status jew nilbes sabih. Nista’ ningeda bil-Knisja biex l-ohrajn japprovawni u
jeapcpuli. Nista’ ningeda bil-Knisja b’elf mod. Mhux naqdi lill-Knisja, imma ningeda biha.
Imma miskina din il-Knisja li nhobbha biex ningeda biha.

Imma meta l-imhabba lejn Alla u l-imhabba lejn il-Knisja tissarraf fi mhabba lejn il-batut,
lejn il-fqir, lejn il-persuna li mhi se taghtini xejn lura, allura dik l-imhabba hija vera u
awtentika. Allura I-gadi tieghi hu tassew djakonija, hu tassew gej minn galb li thobb u ma
tistriehx jekk 1-imhabba li hemm fiha ma tissarrafx f’ghemil.



San Lawrenz, inti li kont djaknu, inti li kont qaddej, skjav bil-ferh u bi mhabba lejn il-
Missier, lejn il-Papa u lejn il-Knisja, imma fuq kollox bi mhabba lejn il-foqra, tant illi lil
Valerjanu hadtlu 1-fogra bhala 1-gid tal-Knisja, ghinna ma nitilfux, anzi nergghu niskopru u
nirkupraw dan is-sens veru u profond ta’ qadi li suppost huwa l-karatteristika fundamentali
taghna l-Insara: “Minn dan jaghraf kulhadd li intom dixxipli tieghi, mill-imhabba ta’
bejnietkom” (Gw 13:35). Aghtina, San Lawrenz, li nixbhuk xi ftit. Kun maghna, ghinna int
bil-qawwa u l-hegga tieghek, kif ghent lin-nies b’qalbhom maqtugha ta’ Ruma, li kienu
ghaddejin minn persekuzzjoni attiva tal-Imperu Ruman kontra taghhom. Ghinna, lilna li
ghaddejjin minn persekuzzjoni passiva, biex ahna wkoll nibgghu gqawwija u shah f’dak li
ghaddewlna missirijietna.



